
 

Навоий вилояти ҳокимлигида 2023 йил III чоракда коррупцияга қарши 

курашиш тизимининг амал қилиши ҳақида 

УМУМИЙ ҲИСОБОТ 

 

I. Коррупцияга қарши курашиш бўйича 2023 йилга мўлжалланган давлат 

дастури асосида вилоят ҳокимлигининг алоҳида чора-тадбирлар дастури ва 

“Йўл харитаси” тасдиқланган. 

Вилоят ҳокимлиги томонидан Ўзбекистон Республикаси Президентининг 

Ўзбекистон Республикаси Президентининг “Коррупцияга қарши курашиш 

фаолиятини самарали ташкил этишга доир қўшимча чора-тадбирлар тўғрисида” 

2021 йил 6 июлдаги ПҚ–5177-сон қарори ижросини таъминлаш мақсадида  

2023 йил 20 февраль куни 15-5-0-Q/23-сон қарори қабул қилиниб, 2023 йил  

20 февралдан бошлаб вилоят ҳокимлигида мавжуд штат бирликлари доирасида 

коррупцияга қарши ички назорат бўлими фаолияти йўлга қўйилди.  

2023 йил 08 февраль куни ўтказилган очиқ мустақил танлов якунига кўра, 

вилоят ҳокимининг 2023 йил 20 февраль куни 15-5-0-Q/23-сон қарори билан 

Хасанов Фирузжон Гуломович Навоий вилояти ҳокимлигининг коррупцияга 

қарши ички назорат қилиш шўъбаси мудири лавозимига тайинланган. 

Вилоят ҳокимлиги бошқарув аппаратида 62 та штат бирлиги мавжуд 

бўлиб, вилоят ҳокими, вилоят ҳокимининг соҳалар 8 нафар ўринбосарлари, 

вилоят ҳокимининг маҳаллий саноатни ривожлантириш масалалари бўйича 

ёрдамчиси, 1 нафар маслаҳатчи, Ишлар бошқармаси, 4 та гуруҳ, 10 та котибият 

ва 2 та бўлим, 2 та хизмат, 3 та шўъба  фаолият кўрсатиб келмоқда. Жорий 

йилнинг 3 ойида 55 нафар бошқарув ходимлари ишлаган бўлса, 7 нафар штат 

бирлиги вакант ҳисобланади. Вилоятда шаҳар ва туман ҳокимликлари сони  

12 та бўлиб, уларда жами 339 нафар бошқарув ходимлари фаолият кўрсатиб 

келмоқда.  

Навоий вилоятининг 11 та туман (шаҳар) ҳокимликларида  ҳокимларнинг 

тегишли қарор ва фармойишлари  билан коррупцияга қарши ички назорат 

қилиш ишларини таъминлаш бўйича масъуллар белгилаб олинди. 

Вилоят ҳокимлигида комплаенс тизимининг жорий этилиши ҳокимлик 

тизимида коррупцияга қарши кураш бўйича халқаро стандарти талабларига 

жавоб берувчи комплекс тизимни, хусусан, коррупцияга қарши курашиш 

тизимини жорий этиш ва ривожлантириш, коррупциявий ҳолатларни барвақт 

аниқлаш ва уларнинг сабаб ва шарт-шароитларини бартараф этиш, 

коррупциявий хатти-ҳаракатлар содир этилишининг олдини олиш, ҳокимлик 

тизими ходимларида коррупцияга нисбатан муросасиз муносабатни 

шакллантириш мақсадида уларнинг ҳуқуқий онги ва маданиятини ошириш, 

ҳокимлик тизимида коррупцияга қарши профилактик чора-тадбирларни ташкил 



этиш, коррупцияга қарши курашиш соҳасидаги ҳужжатлар ижросини 

таъминлашдан иборат. 

Шу мақсадда, бўлимнинг иш фаолияти ҳар ярим йилликка мўлжалланган 

иш режалари асосида самарали ташкил этишга, коррупцияга қарши курашишга 

қаратилган Давлат дастурлари ва “Йўл харита”ларида белгиланган вазифа ва 

тадбирларни ўз муддатида ва сифатли бажарилишига асосий эътибор қаратилди.  

Вилоят ҳокимлигининг барча гуруҳ ва котибиятлари томонидан  

2023 йил 9 ойида коррупцияга қарши курашиш бўйича тадбирларда фаол 

иштирок этдилар.  

айланди.  

Вилоятнинг коррупцияга қарши курашиш ва унинг олдини олиш 

борасидаги айрим кўрсаткичларига тўхталиб ўтсам: 

Хусусан, вилоят бўйича 2021 йилда 228 нафар шахс, 2022 йилда  

311 нафар шахс коррупцияга оид жиноят содир этганлик учун судланган 

бўлиб, жавобгарликка тортилган шахслар сони 83 тага ёки 36 фоизга ортган.                 

2023 йилнинг ўтган 8 ойида жами 85 та коррупцияга оид жиноят ишлари 

қўзғатилиб, шундан 129 нафар шахсларга нисбатан жазо муқаррарлиги 

таъминланган.  

 52 нафар турли даражадаги мансабдор шахслар коррупцион жиноят 

содир этганлиги учун жиноий жавобгарликка тортилган. Уларнинг 11 нафари 

вилоят ва 41 нафари туман - шаҳар даражасидаги давлат идоралари ходимлари 

ҳисобланади. 

 Жавобгарликка тортилганларнинг 32 нафари ўзганинг мулкини 

ўзлаштириш (167-модда), 10 нафари пора беришга далолат қилган ҳолда 

фирибгарлик (168-модда) , 4 нафари пора олиш (210-модда), 5 нафари мансаб 

ваколатларидан фойдаланиш (205-модда) ва 5 нафари пора олиш-беришда 

воситачилик қилиш (212-модда) жиноятлари учун жавобгар бўлган. 

 Вилоятда содир этилган коррупцион жиноятлар натижасида давлат 

бюджетига 37 млрд. сўмдан ортиқ моддий зарар етказилган бўлиб, терговда  

26 млрд. сўми ундирилиши таъминланган.   

 Коррупцияга оид энг кўп жиноятлар Навоий шаҳри (30), Хатирчи 

(23), Навбаҳор (19), Қизилтепа тумани (19) ва Кармана (13) туманларида содир  

Ҳисобот даврида бошқарув аппарати ходимлари томонидан бирон-бир 

коррупциявий ҳуқуқбузарлик ва жиноятлар содир этилмади.  

Ҳокимликнинг коррупцияга қарши ички назорат қилиш шўъбасининг 

асосий мақсади, вазифа ва функциялари келиб чиқиб Навоий вилояти 

ҳокимлигида коррупцияга қарши курашишга оид қонунчилик ва ички идоравий 

талабларни ижроси ўрганилганида: 

II. Вилоят ҳокимининг 30 ноябрь 2022 йилдаги “Вилоят туман, шахар 

ҳокимликларида коррупцияга қарши курашиш тизими самарадорлигини янада 

такомиллаштириш чора-тадбирлари тўғрисида”ги 235-5-0-Q/22-сонли қарори 

билан вилоят, туман ва шаҳар ҳокимликларида қўллаш учун: 

1) вилоят, туман ва шаҳар ҳокимликларида коррупцияга қарши курашиш 

Сиёсати  



2) вилоят, туман ва шаҳар ҳокимликларида коррупциявий хавф-хатарларни 

баҳолаш Услубиёти; 

 3) вилоят, туман ва шаҳар ҳокимликларида манфаатлар тўқнашувини 

бошқариш бўйича Низом; 

 4) вилоят, туман ва шаҳар ҳокимликларида алоқа каналлари орқали 

коррупциявий хатти-ҳаракатлар тўғрисида келиб тушган хабарларни қабул 

қилиш ва кўриб чиқиш Регламенти  

5)вилоят, туман ва шаҳар ҳокимликларида контрагентларни текширишга 

оид Йўриқнома; 

 6) вилоят, туман ва шаҳар ҳокимликларида коррупцияга қарши курашиш 

самарадорлигини мониторинг ва назорат қилиш Услубиёти; 

7) вилоят, туман ва шаҳар ҳокимликларида коррупцияга қарши курашиш 

тизимининг ҳолати ҳақидаги ҳисоботни шакллантириш ва тақдим этиш 

Регламенти; 

8) вилоят, туман ва шаҳар ҳокимликларида коррупциявий хатти-ҳаракатлар 

ва одоб-ахлоқ қоидаларини бузиш ҳолатлари устидан хизмат текширувлари 

ўтказиш бўйича Регламент  

9) вилоят, туман ва шаҳар ҳокимликларида давлат харидларини ўтказиш 

тўғрисидаги Низом тасдиқланган. 

Юқоридаги 9 та коррупцияга қарши ички идоравий ҳужжатлар талаблари 

вилоят, шаҳар ва туман ҳокимликлари ходимлари эътиборига етказилди.  

III. Вилоят ҳокимлигининг барча бошқарув ходимларининг функция ва 

вазифаларидаги коррупциявий хавф-хатарларни дастлабки баҳолаш ўтказилди. 

Дастлабки баҳолаш жараёнида вилоят ҳокимлиги бошқарув аппарати 

барча ходимлари ва уларнинг қонунчилик ҳужжатларида белгилаб қўйилган 

жами 197 та функция ва вазифалари таҳлил қилиниб, коррупция хавф-хатари 

мавжудлиги баҳолаб чиқилди ва коррупциявий хавф-хатарлар бирлашган 

харитаси ишлаб чиқилди. Харитага кўра, 5 та лавозимда коррупция хавф-хатари 

юқори бўлиб, Навоий вилоят ҳокимининг молия-иқтисодиёт ва камбағалликни 

қисқартириш масалалари, Навоий вилоят ҳокимининг қурилиш, 

коммуникацияларни ривожлантириш, экология ва кўкаламзорлаштириш 

масалалари, Навоий вилоят ҳокимининг қишлоқ хўжалик масалалари бўйича 

ўринбосари комплекси, вилоят ҳокимлиги Ташкилий кадрлар гуруҳи ҳамда 

вилоят ҳокимлигининг ишлар бошқарувчиси лавозимлари.Шамшиевлар ташкил 

этди. 

Мазкур функция ва вазифалардаги коррупция хавф-хатарини бартараф 

этиш мақсадида, коррупцияга энг кўп мойил бўлган лавозимлар рўйхати 

шакллантирилди ва келгусида коррупциявий хавф-хатарларни 

минималлаштириш бўйича вилоят ҳокимлигининг коррупцияга қарши курашиш 

чора-тадбирлар дастури (йўл харитаси) ишлаб чиқилди. 

IV. Манфаатлар тўқнашувини тартибга солиш   

Вилоят ҳокимлигида манфаатлар тўқнашуви декларацияланган ва 

тартибга солинган бўлиб, барча ходимлар йиллик декларация тўлдирганлар,  

4 нафар янги ишга қабул қилинган ходимлар ишга қабул қилинганда 



ҳодимларга манфаатлар тўқнашуви ҳолатлари мавжуд ёки мавжуд эмаслиги 

бўйича декларацияни тўлдирганлар. 

Ходимлар томонидан 2023 йил 9 ойи давомида тўлдирилган манфаатлар 

тўқнашуви бўйича декларациялар таҳлил қилинганда, вилоят хокимлигида 

манфаатлар тўқнашуви ҳолатлари аниқланмади.  

Коррупцияга қарши қоидаларни ташкилот шартномаларига 

киритиш   

2023 йилнинг 9 ойида коррупцияга қарши қоидаларни вилоят 

ҳокимлигининг хўжалик шартномаларига тўлиқ киритилган ва вилоят 

ҳокимлиги билан шартномавий муносабатларга киришувчи тадбиркорлик 

субъектлари ва ягона етказиб берувчилар (контрагентлар) томонидан 

коррупцияга қарши қоидаларни шартномаларга киритишни рад этиш ҳолатлари 

бўлмаган. 

Вилоят ҳокимлиги тизимида контрагент томонидан коррупцияга қарши 

қоидалар бузилиши ҳолатлари содир этилмаганлиги сабабли шартномалар 

бекор қилинмаган. 

Контрагентларни текшириш 

Ҳисобот даврида вилоят ҳокимлигида контрагентларни текшириш бўйича 

алоҳида реестр юритилган бўлиб, улар устидан текширувлар ўтказилмоқда.  

Ишга номзодларни текшириш 

Ҳисобот даврида вилоят ҳокимлигида вилоят ҳокимлигида номзодларни 

текшириш бўйича алоҳида реестр юритилган бўлиб, 1 нафар штат бирлигига 

Давлат хизматини ривожлантириш агентлиги вилоят филиали билан 

ҳамкорликда очиқ мустақил танлов эълон қилиниб, 2023 йил 08 февраль куни 

ўтказилган очиқ мустақил танлов якунига кўра, вилоят ҳокимининг 2023 йил  

20 февраль куни 15-5-0-Q/23-сон қарори билан Хасанов Фирузжон Гуломович 

Навоий вилояти ҳокимлигининг коррупцияга қарши ички назорат қилиш 

шўъбаси мудири лавозимига тайинланган. 

V. Вилоят ҳокимлигида коррупцияга қарши курашиш масалалари бўйича 

барча ходимлар учун вилоят ҳокимлигининг коррупцияга қарши ички назорат 

қилиш шўъбаси томонидан ҳар ҳафтанинг жума кунлари сиёсий ўқиш 

(маърифат соати) тадбирлари доирасида семинар ва учрашувларда кўргазмали 

(презентация) маърузалар билан фаол иштирок этиб борилди.  

Шу билан биргаликда, коррупцияга энг кўп мойил бўлган лавозимларда 

ишлаётган бошқарув ходимлари учун “Давлат хизматчилари онгига “Ҳалоллик 

вакцинаси”ни сингдириш, коррупциявий хавф-хатарлар: стратегик ечим ва 

муаммолар” ҳамда “Маҳаллий ижро ҳокимликларида сақланиб қолаётган 

коррупциявий хавф-хатарлар: контрагентларни текшириш” мавзуларида 

умумий ва махсус ўқитишлар бевосита таъминланди.  

Ҳокимликлар фаолияти ва иш юритуви шаффофлигини таъминлаш, 

давлат ҳокимияти ва бошқарув органлари тизимида коррупция, бошқа 



ҳуқуқбузарликларни содир этилишини олдини олиш мақсадида, “E-qaror” 

электрон тизими орқали ҳеч қандай қоғозбозликларсиз электрон кўринишдаги 

қарорларни қабул қилиш амалиёти йўлга қўйилди. Эндиликда чиқарилаётган 

қарорларни тўғридан-тўғри “E-qaror” тизими орқали кенг жамоатчилик бемалол 

кузатиб бориши мумкин. 

VI. Навоий вилояти ҳокимлигида коррупция ҳақида хабар беришга 

мўлжалланган бир қатор алоқа каналлари мавжуд бўлиб, жумладан фаcебоок 

ижтимоий тармоғида www.facebook.com/groups/navoiyantikormurojaat/ алоқа 

канали, телеграм мессенжерида https://t.me/Navoiyantikormurojaat алоқа канали, 

ҳокимликнинг расмий веб-сайтида www.ҳттпс://navoi.uz алоқа канали, 

инстаграм саҳифасида https://www.instagram.com/antikormurojaat/ алоқа канали 

ва youtube саҳифасида https://www.youtube.com/@antikorrupsiyanavoiy1524 каби 

алоқа каналлари мавжуд. Ушбу ташкил этилган алоқа каналларига вилоятда 

коррупсияга қарши курашиш борасида амалга оширилаётган ишлар, тадбирлар, 

коррупсияга қарши муросасиз муносабатни шакллантиришга қаратилган 

материаллар, тарғибот тадбирлари ва шу каби бошқа маълумотлар 

жойлаштириб борилмоқда.  

Шунингдек вилоят ҳокимлигида коррупсия ҳақида хабар беришга 

мўлжалланган назорат шўбасининг 79-229-62-53, 78-770-31-11 ва қисқа  

1066 рақамли “ИШОНЧ ТЕЛЕФОНИ” ташкил этилган.  

Навоий вилоятининг 11 та туман (шаҳар) ҳокимликлари биносининг 

кириш қисмига яъни фуқароларнинг кўриши учун қулай бўлган жойга  

60х40 ўлчамли коррупцияга қарши ички назорат қилиш шўбаси ИШОНЧ 

ТЕЛЕФОНИни тарғиб қилишган мўлжалланган баннер жойлаштирилди. 

Ҳисобот даврида Навоий вилояти ҳокимлигида 2023 йил 9 ойи давомида 

алоқа каналлари орқали ходимларнинг коррупциявий  

хатти-харакатлари, манфаатлар тўқнашуви, коррупцияга қарши бошқа 

қонунбузарликлар билан боғлиқ коррупцияга оид хабарлар келиб тушмаган. 

VII. Идоравий коррупцияга қарши тизим тизимининг актуаллиги ва унинг 

қонунчилик талаблари, шу жумладан, халқаро стандартлар талабларига 

мувофиқлиги мониторинги бўйича вилоят ҳокимлигининг Одоб ахлоқ 

қоидалари ва  коррупцияга қарши курашиш Сиёсати талабларига риоя этилиши 

юзасидан мониторинглар ўтказилиб келинмоқда.  

Қонунчиликда юридик шахсларнинг коррупцияга оид 

ҳуқуқбузарликларни содир этганлиги учун жавобгарлик белгиланмаганлиги. 

Бугунги кунда барча дунё мамлакатлари иқтисодиёти ҳам миллий, ҳам 

халқаро даражада юридик шахслар орқали фаолият юритади. Транспорт, 

қурилиш, телекоммуникациялар, фойдали қазилмалар, кимё махсулотлари 

ишлаб чиқариш ва бошқа турли соҳалар йирик корпорация ва компаниялар 

томонидан назорат қилинади ва улар ўз фаолиятларини глобал миқёсда олиб 

борадилар. 

http://www.facebook.com/groups/navoiyantikormurojaat/
https://t.me/Navoiyantikormurojaat
http://www.ҳттпс/navoi.uz
https://www.instagram.com/antikormurojaat/
https://www.youtube.com/@antikorrupsiyanavoiy1524


Шу боис, реал вазиятда юқори даражадаги коррупция юридик 

шахсларнинг манфаатларига хизмат қилади. Бундай ҳолатда, жиноий таъқибни 

фақат жисмоний шахслар учун белгиланиши назаримизда нотўғри бўлади, 

чунки жазонинг фақат жисмоний шахслар учун белгиланиши, гарчи улар олий 

даражадаги мансабдор шахс бўлса ҳам корпорация ва компанияларнинг жиноий 

хоҳишлари ва коррупцияни камайтириш учун етарли тийиб турувчи омил 

ҳисобланмайди.  

Бундан ташқари, бундай катта корпорация компанияларда бошқариш 

тизимининг мураккаблиги, қарорларнинг коллегиал тартибда қабул қилиниши 

юридик шахсларни таъқиб қилиш, жиноятларни фош қилиш имкониятларини 

қийинлаштириб қўяди. 

Коррупция ҳолатларининг таҳлили ушбу турдаги жиноятларнинг 

аксарият қисми юридик шахслар билан боғлиқ ва улар манфаатларини кўзлаб 

содир этилганлигини кўрсатмоқда (масалан, давлат танловларида ғолиб бўлиш, 

давлат харидлари учун маҳсулот етказиш ва шу кабилар). 

Юқоридагилардан келиб чиқиб коррупцияга қарши курашиш бўйича 

қонунчиликни такомиллаштириш юзасидан қўйидаги таклифлар берилади.  

1. Фуқаролик қонунчилигига коррупцион ҳатти-ҳаракатлар учун юридик 

шахсларга турли санкциялар қўллаш (фаолиятни чеклаш, молиявий санкциялар, 

коррупция ҳолати билан боғлиқ даромадларни бюджетга ундириш, рухсатнома 

ва лицензиялардан маҳрум қилиш ва ҳоказолар) ва уларни тугатиш бўйича 

жавобгарлик меъёрларини киритиш. 

2.Жиноий даромадларни легаллаштириш ва терроризмни 

молиялаштириш соҳасидаги жиноятлар учун, шу жумладан, шубҳали молиявий 

ва бошқа битимлар тўғрисида юридик шахсларнинг ахборотларини яшириш 

учун юридик шахсларнинг маъмурий ва жиноий жавобгарлигини белгилаш. 

3. ФАТФ (жиноий даромадларни легаллаштиришга қарши курашиш 

бўйича молиявий чораларни ишлаб чиқувчи гуруҳ) ва унинг таркибий 

тузилмалари ўртасида тезкор маълумотлар алмашиш механизмини йўлга қўйиш. 

Коррупция, жиноий даромадларни легаллаштириш ва терроризмни 

молиялаштириш соҳасидаги жиноятлар учун юридик шахсларнинг 

жавобгарлиги қуйидаги турларда бўлиши зарур: молиявий санкциялар; 

коррупция ҳолати билан бевосита ёки билвосита боғлиқ даромадларни 

бюджетга ундириш; маъмурий жарима; айрим фаолият турларини амалга 

ошириш учун лицензиялардан маҳрум қилиш; юридик шахсни тугатиш. 

ОАВ мониторинги бўйича ҳам доимий мониторинг йўлга қўйилган. 

Ҳокимликдаги коррупцияга қарши талаблар ва тартиб-таомилларга риоя 

этилиши устидан назорат йўналишида ҳам тадбирлар олиб борилмоқда.  

VIII. Навоий вилояти ҳокимлигида 2023 йил 6 ойи давомида коррупцияга 

қарши курашишга оид қонунчилик ва ички идоравий талаблар ҳокимлик 

ходимлари томонидан бузилганлик ҳолати юзасидан: 

IX. Вилоят ҳокимлиги коррупцияга қарши ички назорат қилиш шўъбаси 

томонидан жорий йилнинг 9 ойида комплаенс назорат механизмларини жорий 

этиш бўйича, хусусан коррупцияга қарши ички идоравий ҳужжатлар ўз вақтида 

тўлиқ жорий этилган ва барча ходимлар эътиборига етказилган. Барча 



ходимларнинг онгида коррупцияга қарши муросасиз муносабат 

шакллантирилган ҳамда ижобий натижаларга эришилган.  

Ички назорат қилиш шўъбаси томонидан жами 32 та профилактик 

тадбирлар олиб борилган. Шунга қарамасдан: 

X. Вилоят ҳокимлиги фаолиятида коррупцияга қарши ички назорат 

тузилмаси фаолиятини самарали ташкил қилишда ҳокимликнинг бошқарув 

аппаратида 1 нафар комплаенс назорат штати бўлиб, қуйи тизимлар шаҳар ва 

туман ҳокимликларида ишловчи ходимларни тўлиқ қамраб олиш мақсадида, 

маъмурий ислоҳотлар жараёнларида қўшимча 2 нафар бош мутахассис штатини 

жорий этиш лозим.  

Ушбу орқали Сизга вилоят ҳокимлигида 2023 йил 9 ойи учун коррупцияга 

қарши курашиш тизимининг амал қилиши юзасидан маълумот тақдим 

этилмоқда. 

 

           Шўъба мудири   Ф.Хасанов 
 

 

 

 


